
S tizaret Yaḷḷah yexlek
aǧenna d ǎmǎḍal. 



Ǎmǎḍal wr ilé elhal, yefraɣ, 
tihay ellanet denneg ǧeréw
wan tizaret. Unfas n Yaḷḷah
yeɣlay, iggad denneg aman. 



Yenna Yaḷḷah : « Temlét taffawt », temelt taffawt. 
Iǧa isem i taffawt ahel d tihay iǧasnet isem éheḍ. Yokey

éheḍ, tokey tufat, ahel wa yezzaren.



Yenna Yaḷḷah : « Yemlét asfel iyyen yǎẓimeẓleyen
aman. » Asfel wanǧam igas isem aǧenna. Yokey éheḍ, 
tokey tufat, ahel wan essin.



Yenna Yaḷḷah : « Dukkelnét aman win érés dɣ édeg
iyyen baš éd yuman édeg wa yeqqoren. » Awén a iǧen. 
Iǧa isem i édeg wa yeqqoren ǎmǎḍal d aman iǧa sn
isem ǧeréw. Yosa awén yekna.



Yenna Yaḷḷah : « Yelsét ǎmǎḍal iškan : ak iyyen s 
iyyen iyyen, ak iyyen s ennoƹ ennét, yekrehét téfest

ennét dɣ térwa ennét. » Awén a iǧen. 
Yokey éheḍ, tokey tufat : 

ahel wan kǎraḍ.



Yexlek Yaḷḷah essin ifatten wi ǎmunnén : wa mǎqqeren
tǎfuk, teqqalet taffawt n ahel, d ta 
mǎḍriyet tallit, tǎmoset taffawt n 
éheḍ, yessétin itran. Yokey éheḍ
tokey tufat, ahel wan ekkoẓ.



Yenna Yaḷḷah : « Emlinét
ǎxxuten ǎǧǧotnén ǎwinekneken
dɣ aman d igḍaḍ eggadnén dɣ
aǧenna denneg ǎmǎḍal ! » 
Yokey éheḍ tokey tufat, 
ahel wan semmos.



Yenna Yaḷḷah : « Yekrehét ǎmǎḍal ǎxxuten ak iyyen d 
ennoƹ ennét : éheré, ǎxxuten wi enḍuknén, ǎxxuten wi
ǎhimemmeretnén, iweɣsan ! » Awén a iǧen. 



Yenna Yaḷḷah : « Nexlekét ǎwadem, yola dnɣ, hund
nekkenéḍ ! Éd yumas messis n isolmiyen dɣ aman d 
igḍaḍ d éheré d ǎxxuten wi enḍuknén d ǎxxuten wi
ǎhimemmeretnén d iweɣsan ! » Yeney Yaḷḷah awa
yexlek imda, nɣwah, awén
yekna emuken hullan. Yokey
éheḍ tokey tufat, ahel wan seḍis.



Yermes Amaɣlol Yaḷḷah ales, yeǧé dɣ ǎfǎraǧ wan 
Ƹaden, yesseɣlef ast baš edt yexdem, edt yageẓ. 



Yenna has : « Teddobéd
éd tekšed dɣ iškan
emdan win ǎfǎraǧ, ar
iyyen ɣas, ašek wa
ihakken muzyet n awa
yehoseyen d awa yexlen. 
Ahel héndɣ d-édt tekšed
éd temmeted ! » 



Yeǧa ismawen i ǎxxuten emdan : éheré, igḍaḍ d 
iweɣsan. Beššan wr yosé i yeqqalen éré has yellilen. 



Yessoḍes Amaɣlol Yaḷḷah Adam s éḍes iyyen yeẓẓayen, 
yekkes as ǎɣerdés ezzar yergel isan fol édeg ennét. 
S ǎɣerdés wah yekna Amaɣlol Yaḷḷah tǎmǎṭ, yewey tt s 
Adam. 



Fol awéndɣ as ales éd yefel mas d tis baš éd yerti
d hennis, éd ǎqqelen iyyen n heret. 

